ԱՄՓՈՓԱԹԵՐԹ

  «Հայաստանի Հանրապետության կառավարության 2020 թվականի դեկտեմբերի 10-ի N 2001-Լ որոշման մեջ փոփոխություններ կատարելու մասին» Կառավարության որոշման նախագծի 
	1. Արդարադատության նախարարություն
	09.12.2024թ.

	
	N /27.3/49479-2024

	«Հայաստանի Հանրապետության կառավարության 2020 թվականի դեկտեմբերի 10-ի N 2001-Լ որոշման մեջ փոփոխություններ կատարելու մասին Հայաստանի Հանրապետության կառավարության որոշման նախագծի 2-րդ կետով նախատեսվել է, որ Հայաստանի Հանրապետության աշխատանքի և սոցիալական հարցերի նախարարը՝ սույն որոշումն ուժի մեջ մտնելուց հետո տասնօրյա ժամկետում Հայաստանի Հանրապետության վարչապետի աշխատակազմ պետք է ներկայացնի առաջարկություն՝ Հայաստանի Հանրապետության 2025 թվականի պետական բյուջեում վերաբաշխում և Հայաստանի Հանրապետության կառավարության 2024 թվականի դեկտեմբերի ____-ի N ____-Ն որոշման մեջ փոփոխություններ և լրացումներ կատարելու վերաբերյալ:  Նշված կետում անհրաժեշտ է հստակեցնել համապատասխան որոշման վավերապայմանները, որի մեջ փոփոխություններ և լրացումներ կատարելու վերաբերյալ ՀՀ աշխատանքի և սոցիալական հարցերի նախարարը պետք է ներկայացնի Հայաստանի Հանրապետության վարչապետի աշխատակազմ, ուստի գտնում ենք Նախագծի 2-րդ կետն ունի վերանայման կարիք:
	Ընդունվել է

	2. Ֆինանսների նախարարություն
	12.12.2024թ.

	
	N 01/34-2/25749-2024

	Ուսումնասիրելով Ձեր 27.09.2024թ. N ՊՆ/510/12807-2024 գրությամբ ներկայացված «Հայաստանի Հանրապետության կառավարության 2020 թվականի դեկտեմբերի 10-ի N 2001-Լ որոշման մեջ փոփոխություններ կատարելու մասին» ՀՀ կառավարության որոշման նախագիծը, որով առաջարկվում է անհայտ կորած զինծառայողների ընտանիքներին աջակցության տրամադրման ժամկետը երկարաձգել մինչև 2025թ․ փետրվար ամիսը ներառյալ՝  հայտնում ենք, որ մեր իրավասությունների շրջանակներում առարկություններ չունենք:
Սակայն, հաշվի առնելով, որ ներկայացված որոշման նախագծով անհայտ կորած զինծառայողների ընտանիքներին սոցիալական աջակցության տրամադրումն ապահովելու համար անհրաժեշտ միջոցներն առաջարկվում է ներգրավել 2025 թվականի պետական բյուջեով ՀՀ աշխատանքի և սոցիալական հարցերի նախարարությանը հատկացված միջոցների վերաբաշխումների հաշվին՝ առաջարկում ենք նախագիծը քննարկել վերջինիս հետ և հստակեցնել անհրաժեշտ միջոցների ֆինանսավորման աղբյուրը:
Տեղեկանք

Համաձայն ՀՀ կառավարության 10.12.2020թ. «Ադրբեջանի կողմից 2020 թվականի սեպտեմբերի 27-ին սանձազերծված ռազմական գործողությունների հետևանքով անհայտ կորած զինծառայողների ընտանիքների աջակցության միջոցառումը հաստատելու մասին» N 2001-Լ որոշմամբ նախատեսված է մինչև 2024թ.դեկտեմբեր ամիսը ներառյալ ամենամսյա դրամական վճարի ձևով սոցիալական աջակցություն տրամադրել զինծառայողի ընտանիքներին՝ ամսական 300.0 հազար դրամի չափով, սակայն ոչ ավել, քան մինչև անհայտ կորած զինծառայողին դատական կարգով անհայտ բացակայող ճանաչելը:

Նախագծով առաջարկվում է անհայտ կորած զինծառայողների ընտանիքներին աջակցության տրամադրման ժամկետը երկարաձգել մինչև 2025 փետրվար ամիսը ներառյալ, ինչպես նաև հանձնարարվում է ՀՀ ԱՍՀՆ-ին՝ ներկայացնել առաջարկություն գործընթացի ֆինանսավորման վերաբերյալ:

Նախագծի հիմնավորմամբ՝ անհրաժեշտ միջոցները առաջարկվում է ներգրավել 2025թ. պետական բյուջեով ՀՀ ԱՍՀՆ-ին հատկացված միջոցների վերաբաշխումների հաշվին:

Նախագծի ընդունման դեպքում շահառու հանդիսացող թվով 23 անհայտ կորած զինծառայողի ընտանիքի աջակցության տրամադրման ֆինանսական հաշվարկը երկու ամսվա համար կազմում է 13,800.0 հազար դրամ (23X 2 X 300.0 հազար դրամ):

· 10.12.2020թ. N 2001-Լ որոշման շրջանակներում Ադրբեջանի կողմից 27.09.20թ. սանձազերծված ռազմական գործողությունների հետևանքով անհայտ կորած զինծառայողների (այդ թվում նաև`  ՄՈԲ-ի ծառայողները)  ընտանիքներին՝ յուրաքանչյուրին 300.0 հազար դրամ, 2020թ.-ից մինչ օրս տրամադրվել է 2.6 մլրդ դրամի չափով դրամական աջակցություն (1 շահառուի հաշվարկով աջակցության չափը 2020թ.-ից մինչ օրս՝ 49 ամիս, կազմում է 14.7 մլն դրամ),

իսկ 03.12.2020թ. N 1924-L որոշման շրջանակներում՝ անհայտ կորած քաղաքացիական անձանց ընտանիքներին՝ 516.0 մլն դրամ (1 շահառուի հաշվարկով աջակցության չափը 2020թ.-ի տարեվերջից մինչ օրս՝ 46 ամիս, կազմում է 13.8 մլն դրամ):
	Ընդունվել է ի գիտություն
Ընդունվել է ի գիտություն

	3. Աշխատանքի և սոցիալական հարցերի նախարարություն
	04.12.2024թ.

	
	N ՆՄ/ԱԳ-2-4/36807-2024

	Ուսումնասիրելով գրությամբ ներկայացված «Հայաստանի Հանրապետության կառավարության 2020 թվականի դեկտեմբերի 10-ի N 2001-Լ որոշման մեջ փոփոխություններ կատարելու մասին» ՀՀ կառավարության որոշման նախագիծը (այսուհետ՝ նախագիծ)՝  հայտնում եմ, որ նախագծի վերաբերյալ առաջարկություններ կամ դիտողություններ չկան:

Սակայն, հարկ է նշել, որ 2025 թվականի առաջին եռամսյակում ՀՀ 2025 թվականի պետական բյուջեով ՀՀ աշխատանքի և սոցիալական հարցերի նախարարությանը հատկացված միջոցներից վերաբաշխումներ կատարել հնարավոր չէ, քանի որ 2025 թվականի հունվարին հնարավոր չէ գնահատել տարվա ընթացքում կատարողական արդյունքերով ձևավորվելիք խնայողությունները։ 

Ըստ այդմ, առաջարկվում է նախագծի տեղեկանք-հիմնավորման 4-րդ կետում նշված՝  «Անհրաժեշտ միջոցները նախատեսվում է ներգրավել 2025 թվականի պետական բյուջեով ՀՀ աշխատանքի և սոցիալական հարցերի նախարարությանը հատկացված միջոցների վերաբաշխումների հաշվին:» նախադասությունը փոխարինել «Անհրաժեշտ միջոցները նախատեսվում է ներգրավել Հայաստանի Հանրապետության 2025 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից:» նախադասությամբ:
	Ընդունվել է ի գիտություն

Ընդունվել է ի գիտություն

Հարցը կքննարկվի նախարարական համապատասխան կոմիտեի նիստում:


	4. Կենտրոնական բանկ
	06.12.2024թ.

	
	N 15.1-07/840-24

	Դիտողություններ և առաջարկություններ չկան:
	Ընդունվել է ի գիտություն

